
shu kompozitning ikkinchi parchalanish vaqti 38,47 

minutdan boshlanib, 50,62 minutda tugagan bo‘lsa, 

haroratlar bo‘yicha boshlang‘ich qiymati  403,18 0С 

ni tashkil etsa, tugash harorat qiymati esa 522,18 0С 

ni tashkil etganligi ma’lum bo‘ldi. Kompozitning 

umumiy massaga nisbatan massa yo‘qotishi shu 

vaqtlar oralig‘ida 4,379 mg, uning massa 

ulushlaridagi miqdori 94,314 % ni tashkil etganligi 

aniqlandi.  

Xulosa.  Ikkilamchi polietilenni kimyoviy 

modifikatsiyalash orqali sanoat va maishiy polimer 

materiallari chiqindilari utilizatsiya qilinadi, atrof 

muhit ifloslashining oldi olinadi va birlamchi xom-

ashyo mahsulotlari tejalishi hisobiga mamlakat 

iqtisodiyotini rivojlanadi. Yuqorida tadqiqot 

qilingan kompozitsion materialning differensial 

skanerlovchi kalorimetriya usuli orqali olingan 

natijalarga ko‘ra, ikkilamchi polietilen, melamin va 

modifikatsiyalangan oltingugurtdan tayyorlangan 

kompozitsion material namunasida ikkilamchi 

polietilenning termodestruksiyalanish jarayoni 

mahsuloti hisoblangan uglerod-uglerod 

qo‘shbog‘lari uzilishi kuzatiladi. Ayni shu erkin 

valent bog‘larga modifikatsiyalangan oltingugurt 

atomlari bo‘sh valent bog‘larining o‘zaro tutashuvi 

sodir bo‘ladi. Xuddi shuningdek, melamin 

molekulasining termik o‘zgarishlaridan hosil 

bo‘lgan imin guruhi bog‘larining uzilishi, 

modifikatsiyalangan oltingugurtning bo‘sh valent 

bog‘lari va ikkilamchi polietilen termodestruksiya 

mahsuloti uglerod-uglerod qo‘shbog‘lari uzilishi 

hisobidan o‘zaro kimyoviy tutashuvlar vujudga 

keladi. Buning natijasida hosil qilingan 

kompozitsion materialning oksidlanishga va 

haroratga nisbatan  barqarorligi ortadi. Ikkilamchi 

polietilen asosida hosil qilingan kompozitsion 

materialning haroratga, oksidlanishga bo‘lgan 

barqarorligini TGA va DSK tahlillari ham 

tasdiqlaydi. 

МАҲАЛЛИЙ ХОМ АШЁЛАР АСОСИДАГИ МИНЕРАЛ ИНГРЕДИЕНТЛАРНИ МАЙДАЛАШ 

УСУЛЛАРИ ВА ҚУРИЛМАЛАРИНИ ЎРГАНИШ. 
 

Хатамкулов Бекзод Искандарбек ўғли 
 

Қаттиқ минералларни керакли ўлчамгача 

майдалаш учун турли хил механик таъсир 

усуллари ишлатилади. Майдаланган маҳсулотга 

қўйиладиган талабларга қараб (гранулометрик 

таркиби, заррача шакли, реакцион қобилияти, 

шунингдек ёпишқоқ хусусиятлари, кристалл 

тузилиш хусусиятлари, механик мўртлик ва 

бошқалар) композицияларнинг хоссалари 

белгиланади. 

Майдалаш учун ишлатиладиган 

қурилмалар, бир вақтнинг ўзида турли хил 

механик таъсирларни бирлаштиради: эзғилаш 

(сиқиш), бўлиниш, эркин ва чекланган таъсир, 

ишқаланиш, ёрилиш ва бошқалар. Мўрт 

материалларни майдалаш учун ишлатиладиган 

қурилмаларда асосан эзғилаш ва зарб билан 

таъсир этиш усуллари қўлланилади. Юмшоқ 

материаллар одатда ишқаланиш машиналарида 

дисперсланади. Толали намуналар учун узилиш 

туридаги майдаловчи қурилмалар энг самарали 

ҳисобланади. Майдалаш ва дисперсланувчи 

маҳсулотнинг асосий хусусиятларига 

қуйидагилар киради:  

 минерал ингредиентларнинг 

дисперслиги;  

 майдалаш даражаси, (дастлабки ва 

дисперс заррачаларнинг ўртача катталигининг 

нисбати); 

 гранулометрик таркиби, %; 

 солиштирма сирт юзаси, м2/г.  

 механик энергиянинг миқдори, кДж / г; 

Минерал ингредиентларни майдалашда 

турли хил конструкцияларга эга бўлган кўплаб 

қурилмалар қўлланилади. Уларнинг ишлаш 

принципи, таснифи ва конструкцияси каби 

хусусиятлари кўплаб илмий нашрларда 

батафсил кўриб чиқилган. Майда ва ўта юпқа 

майдалаш учун турли даражадаги энергия ва 

кучланишга эга бўлган ҳар хил турдаги 

тегирмонлар қўлланилади. 

Кам тезликдаги майдалашни С.Ю. 

Лозовея ўзининг тадқиқот ишларида батафсил 

ёритган. Бунда турли хил материалларнинг 

шарсимон зарралари таъсир тезлиги турлича 

бўлган пневматик қуролдан отилади ва тўсиқда 

зарба таъсирида майдаланиб, олинган майда 

бўлакларнинг ўзига хос сирт юзаси ўлчанади. 

Ушбу тажрибаларни ўтказиш натижасида, ҳар 

бир минерал модда учун заррача ҳажмига қараб 

майдалашнинг чегараси мавжудлиги аниқланди. 

Камроқ тезлик билан таъсир қилганда, 

заррачалар деярли майдаланмади ва зарба 

тезлиги юқори бўлганида улар оз сонли 

мутаносиб бўлакларга бўлинди. Шунга ўхшаш 

маълумотлар марказдан қочма тегирмонда 

майдалаш вақтида олинган. Бу ерда тўқнашув 

тезлиги мавжуд бўлиб, унда янги сирт юзани 

ҳосил қилиш учун ўзига хос минимал энергия 

сарфланади. Шунга қарамай, зарба тезлигини 

ошириш орқали майдалаш технологиясини 

ривожлантириш талаб этилади. Бунда, 

материални майдалашни тезлаштириш учун 

энергия сарфи камаяди, кам тезликли 

механизмни амалга ошириш эса заррачаларнинг 

кўп тезланишини талаб қилади. 

Бундан ташқари, муаллиф томонидан 

ёритилган ишда, минерал ингредиентларни 

майдалаш натижасида сирт юзаларнинг 

янгиланиши такрорий тўқнашувлар натижасида 

ортиши аниқланган. Шу билан бирга, 

майдалашни у ёки бу шаклда амалга 

оширадиган тегирмонлар сифатида, хусусан, 

марказдан қочма тегирмонларни белгилаш 

мумкин. Баъзи ҳолларда, ушбу механизм ноёб 

натижалар беради, масалан, тўқнашув тезлиги 

камлиги туфайли майдалаш содир бўлмайдиган 

тегирмонларда полимерларни майдалаш 

мумкин. Майдалаш жараёнида энергия 

истеъмоли (юклаш тезлиги) ва табиати бўйича 

ишлатиладиган тегирмонларнинг уч турини 

ажратиш мумкин: 

 кам юклаш тезлиги билан сиқиш орқали 

дисперс материални майдалаш (шарсимон, 

шарсимон ёки рулонли ҳалқа, стерженли, 

марказдан қочма ва бошқалар);  

 ўртача юклаш тезлиги билан - 

материални маълум бир миқдордаги таъсир 

билан майдалаш (тебраниш, марказий айланма, 

магнитли ва ҳоказо);  

 юқори юклаш тезлиги билан (зарбали, 

дезинтеграторли ва ҳоказо) таъсир этувчи 

тегирмонлар. 

Охирги икки турдаги қурилмалар иш 

жойидаги юқори энергия зичлиги билан 

ажралиб туради. Бу нафақат материални кучли 

майдалаш, балки дисперс заррачаларни 

самарали фаоллаштириш имконини беради (1-

жадвал). Замонавий технологик талабларга 

жавоб берадиган энг истиқболли, юқори 

энергияли майдалаш мосламалари, шу 

жумладан, кимёвий тажриба талабларига кўра 

(термостатли, юқори ва паст ҳароратларда 

майдалаш қобилияти, инерт конструктив 

материаллар ва бошқалар), минерал моддаларни 

майдалаш имконини берувчи, шунингдек 

таркибида полимерлар бўлган моддаларни ҳам 

майдалайдиган, узлуксиз ҳаракат натижасида ва 

айрим ҳолларда, айланма дифференциал 

марказдан қочма кучли харакатланадиган 

тегирмонлар мавжуд. 

Юқоридаги усулларга асосланиб, минерал 

хом ашёни майдалашда қўлланиладиган турли 

хил тегирмонлар, масалан, барабанли, 

марказдан қочма, айланма-пичоқли, роликли, 

дискли, тебранишли, айланма марказдан қочма, 

айланма дифференциал марказдан қочма, 

коллоид лок-бўёқ майдалагичлар, парчалаб 

майдалагичлар ва тегирмонлар ҳамда минерал 

ингредиентларни майдалаш технологиясининг 

илмий услубий тамойиллари ишда батафсил 

тавсифланган. Шу билан бирга 1-жадвалда 

асосий майдалаш машиналарининг 

афзалликлари, камчиликлари ва майдалаш 

даражаси келтирилган. 

Бироқ, мавжуд бўлган барча турдаги 

майдаловчи тегирмонлар техник характердаги 

камчиликларга эга бўлиб нанокомпозицион 

материаллар учун зарур бўлган кукунни олиш 

имконини бермайди.  

Шундай қилиб, юқорида келтирилган 

маълумотларга асосланиб, универсал усул ва 

янги турдаги ускуналар - материалларни ўта 

майда ўлчамда майдалаш учун майдаловчи 

тегирмонларни танлаш ва майдаланган 

ингредиентларни ишлаб чиқариш учун 

технологияни яратиш ўта долзарб муаммо 

ҳисобланади. 

1-жадвал.  

Майдалаш машиналарининг асосий турлари ва хусусиятлари 

Аппарат тури Майдалаш принципи Асосий афзалликлари 
Асосий 

камчиликлари 

Майдалаш 

даражаси ξ 

Барабанли 

тегирмонлар 

Майдаловчи жисмлар - 

шарлар, юклаш даражаси 35-

40% майдалаш принципи 

шарлар ва катта 

заррачаларнинг биргаликдаги 

ҳаракати ва ўзаро 

ишқаланиши туфайли 

сиқилиши асосида. 

Конструкциянинг 

соддалиги, кўп тоннажли 

ишлаб чиқаришда 

фойдаланиш 

имкониятининг кенглиги 

Катта миқдордаги  

металнинг едирилиши, 

майдалаш 

воситаларининг 

эскириши, юқори 

даражадаги шовқин 

20-100 (Г-С-Т-

майдалаш **) 

Барабанли 

шарларсиз 

тегирмонлар 

Майдаловчи жисмлар -   

материалнинг йирик 

бўлаклари. Майдалаш 

принципи ўзаро ишқаланиш 

Конструкциянинг 

соддалиги, юқори тоза 

маҳсулотларни олиш 

Катта ўлчамлар, ўрта 

ўлчамдаги 

фракцияларни 

йиғилиши (қўшимча 

майдалаш) 

180-300 (С-Т- 

майдалаш) 

Центрифугали 

тегирмонлар 

Майдаловчи жисмлар – 

шарлар. Юклаш даражаси 

80% гача. Майдалаш 

принципи чекланган зарба 

Юқори ўзига хос 

маҳсулдорлик 

Ишчи органларнинг 

кучли едирилиши, 

юқори шовқин 

даражаси 

5-100 (С-Т- 

майдалаш) 

Электр 

тебранишли 

тегирмонлар 

Майдаловчи жисмлар –

шарлар. Юклаш даражаси-75-

90%, майдалаш принципи-

зарбали ва ишқаланиш 

Компактлик, майдалаш 

вақтининг камлиги, 

юқори дисперсли 

кукунлар олиш 

Чекланган 

маҳсулдорлик, юқори 

шовқин даражаси 

20-200 (Т-СТ- 

майдалаш) 

Магнитли 

тебранувчи 

тегирмонлар 

Майдаловчи жисмлар –

шарлар. Юклаш даражаси-75-

80%, майдалаш принципи-

зарбали ва ишқаланиш 

Компактлик, қисқа 

майдалаш вақти, 

қурилманинг 

герметиклиги 

Чекланган 

маҳсулдорлик, юқори 

шовқин даражаси 

20- 250 (Т-СТ 

майдалаш) 

Бисерли 

тегирмонлар 

Майдаловчи жисмлар - 

кварцли бисерлар (диаметри 

1-2 мм) ёки ейилишбардошли 

қум. Юклаш даражаси 70-

75%. Майдалаш-қириш 

Юқори гомоген 

маҳсулотлар 

Кам маҳсулдорлик, 

чекланган ўлчамлар, 

майдалаш 

воситаларини тез-тез 

алмаштириш зарурати 

200 - 300 (Т-

СТ- майдалаш) 

Коллоид 

тегирмонлар 

Майдаловчи жисмлар – 

айланувчи ротор ва 

статорлар. Майдалаш 

принципи-ишқаланиш, эркин 

зарбали 

Лаборатория 

амалиётларида юқори 

маҳсулдорлик 

Иш сирт юзаларининг 

интенсив едирилиши 

20 -300 (Т-СТ-

помол) 

